
Annotatsiya. Mazkur maqolada talaba-yoshlarni mustaqil fikrlashga o‘rgatishning 

psixologik xususiyatlari tahlil qilinadi. Mustaqil fikrlashning shaxs rivojidagi o‘rni, uning 

kognitiv jarayonlar — idrok, tafakkur, xotira va tasavvur bilan bog‘liqligi ilmiy asosda 

yoritilgan. Shuningdek, talabalarda mustaqil fikrlashni shakllantirishga ta’sir etuvchi 

psixologik va pedagogik omillar, motivatsiya, ijtimoiy muhit hamda zamonaviy ta’lim 

metodlarining ahamiyati ochib berilgan. Maqolada muammoli ta’lim, tanqidiy fikrlash va 

refleksiya metodlarining samaradorligi asoslab beriladi. 

Kalit so‘zlar: mustaqil fikrlash, talaba-yoshlar, tafakkur, motivatsiya, psixologik 

omillar, ta’lim metodlari, tanqidiy fikrlash, refleksiya. 

Аннотaция. В статье рассматриваются психологические особенности 

формирования самостоятельного мышления у студентов. Раскрывается значение 

самостоятельного мышления в развитии личности, его связь с когнитивными 

процессами — восприятием, мышлением, памятью и воображением. 

Проанализированы психологические и педагогические факторы, влияющие на 

развитие самостоятельного мышления у студентов, а также роль мотивatsiи, 

социальной среды и современных образовательных методов. Обоснована 

эффективность проблемного обучения, технологий критического мышления и 

рефлексии в образовательном процессе. 

Ключевые слова: самостоятельное мышление, студенты, мышление, мотивatsiя, 

психологические факторы, методы обучения, критическое мышление, рефлексия. 

Annotation. This article analyzes the psychological characteristics of developing 

independent thinking among university students. The role of independent thinking in 

personal development and its connection with cognitive processes such as perception, 

thinking, memory, and imagination are scientifically examined. The study hig hlights 

psychological and pedagogical factors influencing the formation of independent thinking, 

including motivation, social environment, and modern teaching methods. The effectiveness 

of problem-based learning, critical thinking strategies, and reflection in the educational 

process is also substantiated. 

eng muhim vazifalaridan biri hisoblanadi. Mustaqil fikrlay oladigan shaxs faqat tayyor 

bilimlarni o‘zlashtirib qolmay, balki ularni tahlil qiladi, yangidan -yangi g‘oyalar yaratadi va 

muammolarga kreativ yondashadi. Psixologiya fani talabalarda mustaqil fikrlashning 

shakllanish mexanizmlarini, unga ta’sir qiluvchi omillarni va pedagogik jarayonda 

qo‘llanilishi mumkin bo‘lgan metodlarni chuqur o‘rganadi. 

Bugungi dunyo miqyosida ijtimoiy-siyosiy hayot, kishilik taraqqiyotining ayni bosqichi  

shundayki, endi unda harbiy qudrat emas, balki intellektual salohiyat, aklidrok, fikr, 

yangacha texnologiyalar hal qiluvchi ahamiyat kasb etadi. Yoshlarga mustaqil ijodiy 

fikrlashni o‘rgatsak, ular kelajakda o‘z oldilaridagi muammolarni ijodiy hal qilib, xalq 

xo‘jaligining rivojlanishi, respublikamizning ilg‘or texnologayali jahon davlatlari qatoridan 

munosib o‘rin egallashiga hissa qo‘shadilar. 

Zero, mustaqillikni tarbiyalash - bu faqat keng qamrovli yondashuvni talab qiladigan 

ilmiy muammo bo‘lib, mohiyatan ijtimoiy psixologik vazifadir. Mustaqillik insonning o‘z 

xatti-harakati uchun javobgarlik bilan uzviy bog‘liq. Inson o‘zi ongli ishtirok etgan harakati 

uchun javob berishi mumkin. 

Mustaqil fikrlash qobiliyati rivojlanmagan yoshlar kim nima desa, qo‘shi lib 

ketaveradigan, Chingaz Aytmatov tili bilan aytganda «manqurtlar»ga aylanib qoladilar. 

Xuddi ana shu mustaqil fikri rivojlanmagan yoshlar, o‘smirlar turli xil aqidaparastliklarning, 

diniy ekstremizm va fundamentalizm kabilarning qurboni bo‘lib qolmokdalar. Shuning 

uchun ham shaxs psixologiyasi va fikrlash tarzida erkinlik va mustaqillikning bo‘lishi 

ijtimoiy muammodir. 

Fan va texnikaning bugungi jadal rivoji, yangacha ta’lim texnologiyalarining o‘quv 

jarayoniga joriy etilayotganligi ziyolilar oldiga yoshlarni mustaqil fikrlashga imkon 

beruvchi eng qulay va oqilona o‘quv jarayo-nini tashkil etish muammosini qo‘ymokda. Bu 

psixologiya hamda didaktikada ta’lim jarayonining o‘zida o‘quvchilarda bilish faolligani va 

mustaqilligani ortirish masalasini har qachongidan dolzarb qilib qo‘ymoqtsa va fanda bu 

boradagi maxsus tadqiqotlar paydo bo‘ldi. Bu tadqiqotlar orasidan B.P.Yesipov, 

M.N.Skatkin, I.Ya.Lerner, A.M.Matyushkin, P.I.Pidkasistiy, N.A.Polovnikova, 

I.V.Kuxarev, M.G.Davletshin, V.M.Karimova, R.I.Sunnatova, R.N.Tojiboyeva va 

boshqalarning ishlarini ko‘rsatish mumkin. 

Mustaqil fikrlash tushunchasi va uning psixologik asoslari. Mustaqil fikrlash – bu 

shaxsning o‘z bilim va tajribasiga asoslanib xulosa chiqarish, qaror qabul qilish, yangi 

g‘oyalar ishlab chiqish qobiliyatidir. Psixologik nuqtai nazardan mustaqil fikrlash quyidagi 

jarayonlar asosida shakllanadi: 

1) Idrok – muhitdan kelayotgan axborotni ongli ravishda qabul qilish. 

2) Tafakkur – qabul qilingan axborotni qayta ishlash, tahlil qilish va umumlashtiris h 

jarayoni. 

3) Xotira – avval o‘zlashtirilgan bilimlarni saqlash va zarur paytda qayta tiklash. 

4) Tasavvur – yangi g‘oyalar yaratish, alternativ yechimlar topish jarayoni. Mazkur 

jarayonlar uyg‘un holda shakllanganda talaba mustaqil fikrlay oladigan faol subyektga 

aylanadi. 

Talabalarda mustaqil fikrlashni shakllantirishga ta’sir qiluvchi omillar . Mustaqil fikrlash 

rivojiga bir qator psixologik va pedagogik omillar ta’sir qiladi:  

• Motivatsiya – o‘qishga bo‘lgan ichki qiziqish mustaqil fikrlashning asosiy 

harakatlantiruvchi kuchi hisoblanadi. 

• Shaxsiy faollik – talabaning mustaqil izlanishga, savol berishga va muammolarni hal 

qilishga bo‘lgan tayyorligi. 

• Ijtimoiy muhit – o‘quv jarayonidagi muloqot, guruhdagi faol atmosfera, o‘qituvchi 

bilan samarali kommunikatsiya. 

• Ta’lim metodlari – interfaol metodlardan foydalanish, muammoli vaziyatlar yaratish, 

mustaqil topshiriqlar berish. Ushbu omillarning uyg‘unlashuvi talabaning tafakkur 

jarayonlarini faollashtiradi va mustaqil qaror qabul qilish qobiliyatini rivojlantiradi. 

Mustaqil fikrlashni rivojlantirishda qo‘llaniladigan psixologik-pedagogik metodlar  

1. Muammoli ta’lim metodi – talabalarga real hayotiy vaziyatlar asosida muammo 

qo‘yiladi va uning yechimini mustaqil topish talab etiladi. 

2. Evristik suhbat – o‘qituvchi savollar berib talabaning mantiqiy fikrlashini 

faollashtiradi. 

3. Tanqidiy fikrlash texnologiyalari – “Klaster”, “Baliq skleti”, “Insert”, “Aqliy hujum” 

kabi metodlar mustaqil tahlil va g‘oya yaratish ko‘nikmalarini kuchaytiradi. 

4. Refleksiya – talaba o‘z fikri va faoliyatini tahlil qilib boradi, bu esa metakognitiv 

ko‘nikmalarni rivojlantiradi. 

Mazkur metodlar talaba ongida mustaqil fikrlashning kuchayishiga, o‘z fikrini asoslash 

va himoya qilish qobiliyatlarining boyishiga xizmat qiladi. Talabalarni mustaqil fikrlashga 

o‘rgatish – zamonaviy ta’limning strategik maqsadlaridan biridir. Bu jarayon psixologik 

jihatdan murakkab bo‘lib, shaxsning idrok, tafakkur, xotira va tasavvur kabi asosiy kognitiv 

jarayonlariga tayanadi. Mustaqil fikrlashni shakllantirishda motivatsiya, ijtimoiy muhit, 

interfaol ta’lim metodlari va o‘qituvchining pedagogik mahorati muhim ahamiyatga ega. 

Ushbu jarayon tizimli yondashuv asosida tashkil etilganda, talabalarda kreativlik, tanqidiy 

fikrlash, muammolarni mustaqil hal qilish kabi zamonaviy kompetensiyalar shakllanadi. 

Talabalarning o‘quv faoliyatini boshqarish, bunday faoliyatda talabalarning ichki psixik 

imkoniyatlari toliq royobga chiqarishiga erishish, o‘quv faoliyatini o`quvchi uchun ij obiy 

his-tuygular manbasiga aylantirish zarurati muloqot motivatsiyasining tadqiq etilishini 

taqozolaydi. Bu sohadagi ilmiy tadqiqotlar psixologiya fanini yangi, tadbiqiy salohiyati 

yuqori bilmlar bilan boyitishgagina emas, balki pedagogik faoliyat amaliyo ti, o‘qituvchi - 

talaba, talaba ota-ona munosabat tizimlarida talabalarning o‘quv faoliyati muammolari 

atrofida vujudga keluvchi destruktiv nizolarning oldini olishga va bartaraf etishga xizmat 

qiluvchi yondashuvlarning amaliyotda royobga chiqarilishi uchun muhim   

ahamiyatga,egadir 

